
 

ELEKSYON 23 JEN YO AK SA KAP NAN BILTEN VÒT LA 

Èske ap gen eleksyon kap fèt nan dat 23 jen an? Mwen tande yo anile eleksyon primè nan 

New York. 

Wi, eleksyon yo ap fèt nan dat 23 jen! Yap fè eleksyon primè yo te planifye deja yo pou Kongrè, 

chanm reprezantan, ak Sena eta a. Anplis, pral gen yon eleksyon primè pou yon biwo minisipal: 

Prezidan Minisipalite Queens. Majorite katye nan Vil New York yo pral gen omwen yon eleksyon 

primè nan dat 23 jen an. 

Eleksyon Demokratik Prezidansyèl Primè nan New York ap fèt nan dat 23 jen. 

Kijan mwen ka konnen si ap gen yon eleksyon kap fèt nan zòn mwen an? 

Chèche konnen eleksyon kap fèt nan katye w la epi gade pou wè kiyès ki sou bilten vòt la, depi 

w mete adrès ou nan nyc.pollsitelocator.com, ki pral disponib byento. Si gen yon konkou ke yo 

liste pou pati politik ou a ak distri w la, sa vle di ou gen yon eleksyon primè pou vote ladan l! 

KIJAN POU VOTE PA LAPÒS 

Èske mwen kapab vote pa lapòs? 

Wi, pou eleksyon primè kap fèt an jen yo, Gouvènè Cuomo pase yon lòd egzekitif ki pèmèt 

nenpòt votè elijib pou l vote pa korespondans, oswa pou l vote pa lapòs. Men fòk ou mande 

yon bilten vòt, lè w ranpli yon aplikasyon pou vote pa korespondans! Se pou w ranpli ak soumèt 

fòm nan pa pita pase 16 jen. Se pou bilten vòt la gen so lapòs ki gen dat ki pa depase dat 23 jen 

sou li. 

Kisa pwosesis la ye pou vote pa lapòs? 

Gen kèk etap pou swiv pou vote pa lapòs nan eleksyon jen an: 

1. Mande bilten pou vote pa lapòs la, lè w soumèt yon aplikasyon bilten vòt pa 

korespondans pa pita pase 16 jen. (Premye etap sa a nesesè pou Konsèy Elektoral 

(Board of Elections) la ka poste yon bilten vòt pou ou. Ou poko fini!); 

2. Resevwa bilten pa korespondans ou a nan adrès ou te mete sou fòmilè aplikasyon w lan; 

3. Ranpli bilten pa korespondans ou an lakay ou, avèk lank ble oswa lank nwa; epi 

4. Poste bilten ou fin ranpli a pa pita pase 23 jen bay Konsèy Elektoral konte w la, nan 

anvlòp ki gen tenm sou li a ke w pral resevwa avèk bilten vòt la epi siyen nan do anvlòp 

la jan yo mande w la.  

Ou kapab pote bilten vòt pa korespondans ou a tou nan biwo Konsèy Elektoral ki nan 

minisipalite w la pèsonèlman jiska dat 23 jen an, men nou rekòmande pou w itilize lapòs la 

konsa wap kapab rete lakay ou epi minimize kontak ak lòt moun. 

Kijan pou mwen mande pou yon bilten vòt pa korespondans (oswa bilten pa lapòs)? 

Pwosesis la pi fasil pase anvan. Ane sa a, Konsèy Elektoral la ap poste yon aplikasyon pou bilten 

vòt pa korespondans bay chak votè ki anrejistre, e ou kapab ranpli l epi voye l tounen pou 

mande pou bilten vòt pa korespondans ou an. (Aplikasyon yo voye ba ou pa lapòs la pral gen 

ladan l yon anvlòp kap deja gen adrès retou a ak tenm postal sou li.)  

Yap poste aplikasyon an nan adrès ki make sou enskripsyon votè w la. Si w pa lakay ou, ou 

kapab mande pou yo voye yon bilten vòt pa korespondans pou ou nan kote w ye nan moman 

an. 

Gen lòt fason fasil pou mande pou yon bilten vòt pa korespondans: 

● Sou entènèt la nan nycabsentee.com 

● Voye pa imèl yon aplikasyon konplè nan AbsenteeJune2020@boe.nyc  

● Rele 1-866-VOTE-NYC (1-866-868-3692) epi mande pou yon bilten vòt pa korespondans  

● Poste yon aplikasyon konplè nan biwo BOE minisipalite w la 

● Fakse yon aplikasyon konplè nan 212-487-5349 

Ou sèlman bezwen mande pou yon bilten vòt yon sèl fwa, lè w itilize youn nan metòd sa yo.  

Kijan pou mwen konplete fòmilè aplikasyon (oswa demann pou) bilten vòt pa korespondans 

lan? 

Konplete aplikasyon an avèk lank ble oswa lank nwa. Si w vle vote pa korespondans akoz 

pandemi kowonaviris la, ou dwe endike rezon an kòm “maladi tanporè” (yo elaji definisyon an 

pou kouvri risk ki genyen pou trape kowonaviris la). 

Ou ka mande pou yo voye bilten vòt pa korespondans ou an pou ou nan yon adrès ki pa adrès 

lakay ou. 

Dat limit pou mande pou yon bilten vòt pa korespondans se 16 jen. 

https://vote.nyc/page/contact-us
https://vote.nyc/page/contact-us
https://nycabsentee.com/
https://www.vote.nyc.ny.us/downloads/pdf/forms/boe/absenteevoting/absenglish.pdf
https://www.vote.nyc.ny.us/downloads/pdf/forms/boe/absenteevoting/absenglish.pdf
https://vote.nyc/page/contact-us
https://www.vote.nyc.ny.us/downloads/pdf/forms/boe/absenteevoting/absenglish.pdf


 

Èske map dwe ajoute tenm lè map poste aplikasyon mwen an oswa bilten vòt pa 

korespondans mwen an? 

Non. Daprè yon Lòd Egzekitif Gouvènè Cuomo te pase, tout bilten vòt pa korespondans ke yo 

poste pou votè yo pou eleksyon primè 23 jen an ap gen tenm prepeye sou yo. 

Kijan pou mwen vote ak yon bilten vòt pa korespondans? 

Konplete bilten vòt la avèk yon kreyon oswa lank ble oswa lank nwa epi swiv tout enstriksyon 

ekri yo avèk atansyon. Ou dwe itilize anvlòp retou a ke yo ba w la avèk bilten vòt la epi siyen 

nan do anvlòp la jan yo mande w la. 

Kilè pou mwen voye bilten vòt mwen an? 

Bilten vòt la dwe gen so lapòs ki gen dat ki pa depase dat 23 jen an sou li. Bilten vòt Konsèy 

Elektoral la pral voye ba ou a pral gen tenm prepeye ladan l. 

Èske vòt pa lapòs la se yon mwayen ki efikas? 

Vòt pa korespondans (vòt postal) san danje e li sekirize. Tout eta yo pèmèt pou votè yo vote pa 

lapòs si yo pa kapab vote an pèsòn Jou Eleksyon an epitou rezidan New York yo ap vote pa 

korespondans depi dè dizèn dane. 

Byennantanti, ou kapab toujou vote an pèsòn, swa pandan peryòd vòt antisipe a oswa Jou 

Eleksyon an. Pandan pandemi a, vòt postal se pi bon fason pou patisipe nan eleksyon yo san w 

pa mete sante w an danje. 

Èske map kapab vote pa lapòs nan eleksyon novanm yo? 

Pou kounyeya, se sèlman votè ki gen rezon (oswa “eskiz”) elijib kap kapab vote pa lapòs. Rezon 

elijib make sou fòmilè demann nan epi yo gen ladan yo, maladi, andikap, rezidans nan yon 

etablisman swen alontèm, ak deplasman andeyò vil la. Pou mwad jen, Gouvènè a konsidere 

COVID-19 kòm yon eskiz. Se ka byen leka pou eleksyon novanm yo, nap mete paj sa a ajou si sa 

ta chanje. 

VOTE AN PÈSÒN 

Èske mwen ka vote an pèsòn toujou? 

Wi. Vòt an pèsòn disponib toujou, pandan peryòd vòt antisipe a (13 - 21 jen) ak nan Jou 

Eleksyon an (23 jen). Ou ka jwenn biwo vòt ou a (ki ka pa menm pou vòt antisipe a an 

konparezon ak vòt Jou Eleksyon an) lè w itilize Lokalizatè Biwo Vòt (Poll Site Locator) a. Aparèy 

ki make bilten vòt yo (gade pi ba a) pral disponib nan biwo vòt yo ak nan biwo Konsèy Elektoral 

yo. 

Si w vle vote an pèsòn, nou rekòmande w pou vote bonè, si posib, etandone nou prevwa ke tan 

datant yo ap pi kout e ke foul yo a pi piti.  

SIPÒ POU MOUN KI GEN ANDIKAP 

E si mwen pa ka li oswa si mwen pa ka siyen bilten vòt pa korespondans lan akoz mwen gen 

yon andikap? 

Pou eleksyon primè 23 jen yo, votè ki gen andikap yo kapab mande yon bilten vòt pa 

korespondans ki aksesib. Ou kapab soumèt fòmilè demann pou bilten vòt pa korespondans ki 

aksesib la pa imèl bay Konsèy Elektoral NYC a. Votè yo dwe itilize fòmilè sa a epi voye demann 

pou yon bilten vòt pa korespondans ki aksesib anvan 16 jen. Votè yo ka siyen fòmilè demann 

nan avèk enfòmasyon tèks oswa siyati elektwonik. 

Konsèy Elektoral la pral voye yon bilten vòt pa korespondans ki aksesib pou votè a pa imèl 

leplito ke posib apre l fin resevwa fòmilè a. Konsèy la pral poste tou yon anvlòp retou ki gen 

tenm sou li ak yon anvlòp ki gen deklarasyon asèmante bay votè a. 

Votè a kapab fè mak sou seleksyon li fè sou òdinatè a epi apresa enprime bilten vòt li fin ranpli 

a. Votè a dwe siyen anvlòp ki gen deklarasyon asèmante a epi mete bilten vòt li fin ranpli a nan 

anvlòp ki gen deklarasyon asèmante a. Votè a dwe mete anvlòp ki gen deklarasyon asèmante a 

nan pi gwo anvlòp, ki deja gen tenm sou li a epi poste l avan 23 jen. 

Votè ki gen andikap yo kapab itilize tou yon aparèy ki make bilten vòt la nan biwo vòt lokal yo a, 

nan biwo vòt yo deziyen pou yo fè vòt antisipe yo a, oswa nan yon biwo BOE.  

ÈSKE MWEN KA VOTE? 

Kijan mwen ka konnen si enskripsyon mwen an ajou?  

Konsèy Elektoral Eta New York (New York State Board of Elections) gen yon zouti sou wèb la ki 

itil pou verifye estati enskripsyon votè w la: voterlookup.elections.ny.gov. Zouti a pral endike 

adrès aktyèl ki anrejistre a, afilyasyon politik ou, ak distri eleksyon w yo.  

Èske mwen ka enskri toujou pou m vote nan dat 23 jen an? 

Dat limit la se 29 me pou enskri pou vote nan eleksyon primè 23 jen yo. Pou elijib pou vote nan 

yon eleksyon primè, pou yon pati politik, kap fèt an jen, nouvo votè yo dwe anrejistre nan pati 

politik sa a lè yap enskri.  

https://www.elections.ny.gov/NYSBOE/download/Voting/NYAccessibleElectronicAbsBallotApp.pdf
https://www.elections.ny.gov/NYSBOE/download/Voting/NYAccessibleElectronicAbsBallotApp.pdf
https://voterlookup.elections.ny.gov/
http://nyccfb.info/nyc-votes/registering/


 

Kijan pou mwen konnen si mwen elijib pou m vote nan eleksyon 23 jen an? 

Ou ka vote nan eleksyon primè a si gen yon eleksyon nan distri w la, ke yon pati politik ou 

anrejistre ladan l ap fè. Verifye estati enskripsyon votè w la ak afilyasyon pati politik ou avèk 

zouti pou rechèch votè a nan Konsèy Elektoral NYS (NYS Board of Elections). Apresa, itilize 

Lokalizatè Biwo Vòt la pou konfime ki kous kap fèt nan kominote w la. Se sèlman votè ki 

anrejistre ak yon pati politik ki ka vote nan eleksyon primè yo. 

https://voterlookup.elections.ny.gov/
https://voterlookup.elections.ny.gov/
https://nyc.pollsitelocator.com/search

